
Ұлы Отан соғысы,
Әкелді көп қасірет.
Қорғау үшін Отанды, 
Азаматтар берді серт.
Ақтады берген серттерін,
Азат етті елдерін.
Қанды қырғын соғыстан
Қорғап қалды жерлерін.
Үл-қыздары Отанның
Қарсы тұрды жауына,
Азаттық пен намыстың
Қаза болды жолында.
Бала қалып әкесіз,
Ортаға түсті шаңырақ.
Ана қалып баласыз,
Отбасы қалды қаңырап.
Ерліктерін елімнің
Жырға қосып келеміз.
Батырларын жерімнің.
Ағамыздай көреміз.
Қарғыс атқыр соғысты
Аяқтадық Берлинде.
Жоғалғандар табысты
Туған жердің төрінде.
Бейбітшілік әкелген,
Ардақтаймыз ерлерді.
70 жылдық жеңіспен,
Құттықтаймыз сіздерді!

